
ૐ તસ્ય નિશ્ચિન્તનં ધ્યાનમ્ ।
સર્વકર્મનિરાકરણમાવાહનમ્ ।
નિશ્ચલજ્ઞાનમાસનમ્ ।
સમુન્મનીભાવઃ પાદ્યમ્ ।
સદામનસ્કમર્ઘ્યમ્ ।
સદાદીપ્તિરાચમનીયમ્ ।
વરાકૃતપ્રાપ્તિઃ સ્નાનમ્ ।
સર્વાત્મકત્વં દૃશ્યવિલયો ગન્ધઃ ।
દૃગવિશિષ્ટાત્માનઃ અક્ષતાઃ ।
ચિદાદીપ્તિઃ પુષ્પમ્ ।
ચિદાગ્નિસ્વરૂપં ધૂપઃ ।
સૂર્યાત્મકત્વં દીપઃ । var ચિદાદિત્યસ્વરૂપં દીપઃ
પરિપૂર્ણચન્દ્રામૃતરસૈકીકરણં નૈવેદ્યમ્ ।
નિશ્ચલત્વં પ્રદક્ષિણમ્ ।
સોઽહંભાવો નમસ્કારઃ ।
પરમેશ્વરસ્તુતિર્મૌનમ્ ।
સદાસન્તોષો વિસર્જનમ્ ।
એવં પરિપૂર્ણરાજયોગિનઃ સર્વાત્મકપૂજોપચારઃ સ્યાત્ ।
સર્વાત્મકત્વં આત્માધારો ભવતિ ।
સર્વનિરામયપરિપૂર્ણોઽહમસ્મીતિ
મુમુક્ષૂણાં મોક્ષૈકસિદ્ધિર્ભવતિ॥ ઇત્યુપનિષત્॥
॥ ઇતિ આત્મપૂજોપનિષત્ સમાપ્તા॥

